
«Պետական  ոչ առևտրային  կազմակերպությունների   մասին»  Հայաստանի Հանրապետության  օրենքի 5-րդ և 13-րդ հոդվածներին համապատասխան` Հայաստանի  Հանրապետության  կառավարությունը   ո ր ո շ ու մ  է.

1. Երևան քաղաքի Վրացյան 73 հասցեում գտնվող ուսումնական մասնաշենքի առաջին հարկից  9119027.78 դրամ հաշվեկշռային  արժեքով, 222.5 քառ. մետր ընդհանուր մակերեսով տարածքը  հետ վերցնել Հայաստանի Հանրապետության կրթության և գիտության նախարարության «Կրթական տեխնոլոգիաների  ազգային կենտրոն»  պետական ոչ առևտրային կազմակերպությունից և ամրացնել «Հայաստանի Հանրապետության կրթության և գիտության նախարարության աշխատակազմ» պետական կառավարչական հիմ​նարկին:

          2. «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմ​նարկին ամրացված՝ Երևան քաղաքի Բուռնազյան 37 հասցեում գտնվող ուսումնական 2-րդ մասնաշենքի 1-ին, 2-րդ և 3-րդ հարկերն՝ 1237428.9 դրամ հաշվեկշռային արժեքով ու 951.7 քառ. մետր ընդհանուր մակերեսով և վերջինիս սպասարկման համար անհրաժեշտ   1540 քառ.մետր մակերեսով հողատարածքը  հետ վերցնել «Երևանի Ա.Իսահակյանի անվան N 16 ավագ դպրոց»  պետական ոչ առևտրային կազմակերպությունից  և անժամկետ, անհատույց օգտագործման իրավունքով հանձնել «Կրթական տեխնոլոգիաների  ազգային կենտրոն»  պետական ոչ առևտրային կազմակերպությանը:
        3. Հայաստանի Հանրապետության կառավարության 2004 թվականի մարտի 11-ի «Կրթական տեխնոլոգիաների ազգային կենտրոն» պետական ոչ առևտրային կազմակերպություն ստեղծելու և «Կրթական տեխնոլոգիաների ազգային կենտրոն» պետական ոչ առևտրային կազմակերպության կանոնադրությունը հաստատելու մասին» N 408-Ն որոշման  հավելածի  10-րդ կետում «375070, Ս. Վրացյան 73» բառերը  փոխարինել     «0005, Բուռնազյան 37» բառերով:

4. Հայաստանի Հանրապետության կրթության և գիտության նախարարին՝ սույն որոշումն ուժի մեջ մտնելուց հետո մեկամսյա ժամկետում ապահովել «Կրթական տեխնոլոգիաների ազգային կենտրոն» պետական ոչ առևտրային կազմակերպության կանոնադրության մեջ սույն որոշումից բխող փոփոխությունների պետական գրանցումը:
5. Հայաստանի Հանրապետության կառավարությանն առընթեր պետական գույքի կառավարման վարչության պետին` 
1) սույն որոշումն ուժի մեջ մտնելուց հետո երկամսյա ժամկետում «Երևանի Ա. Իսահակյանի անվան N 16 ավագ դպրոց»  պետական ոչ առևտրային կազմակերպության հետ կնքել Երևան քաղաքի Բուռնազյան 37 հասցեում գտնվող ուսումնական մասնաշենքի անհատույց օգտագործման մասին պայմանագիրը սույն որոշման 2-րդ կետում նշված տարածքի մասով լուծելու մասին համաձայնագիր՝ դրա նոտարական վավերացման և ծագող գույքային իրավունքների պետական գրանցման ծախսերն իրականացնելով «Երևանի Ա.Իսահակյանի անվան N 16 ավագ դպրոց»  պետական ոչ առևտրային կազմակերպության միջոցների հաշվին,
2) սույն որոշման 5-րդ կետի 1-ին ենթակետում  նշված գործընթացի ավարտից հետո եռամսյա  ժամկետում  «Կրթական տեխնոլոգիաների  ազգային կենտրոն» պետական ոչ առևտրային կազմակերպության հետ կնքել սույն որոշման 2-րդ կետում նշված գույքի անհատույց օգտագործման  պայմանագիր՝ դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման «Կրթական տեխնոլոգիաների ազգային կենտրոն» պետական ոչ առևտրային կազմակերպության միջոցների հաշվին:
 
6. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀՀ կրթության և գիտության նախարար Արմեն Աշոտյան
 
ՏԵՂԵԿԱՆՔ  ՀԻՄՆԱՎՈՐՈՒՄ

«ԱՆՀԱՏՈՒՅՑ  ՕԳՏԱԳՈՐԾՄԱՆ ԻՐԱՎՈՒՆՔՈՎ  ԳՈՒՅՔ  ՀԱՆՁՆԵԼՈՒ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 11-Ի N 408-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ  ԿԱՏԱՐԵԼՈՒ  ՄԱՍԻՆ»  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ  ՎԵՐԱԲԵՐՅԱԼ


Անհրաժեշտությունը

Հայաստանի Հանրապետության կրթության և գիտության նախարարության ու Համաշխարհային բանկի հետագա ծրագրերում նախատեսվում է առաջիկա տարիներին  ավելացնել «Կրթական տեխնոլոգիաների  ազգային կենտրոն»  պետական ոչ առևտրային կազմակերպության/այսուհետև՝ ԿՏԱԿ/ ծանրաբեռվածությունը, մասնավորապես սկսել հանրակրթական հաստատություններում առկա համակարգիչների տեխնիկական սպասարկումը: Այդ ծրագրի իրագործման համար անհրաժեշտ կլինեն ոչ միայն նոր աշխատատեղեր, այլև պահեստային և վերանորոգման իրականացման համար անհրաժեշտ տարածքներ: ԿՏԱԿ-ի ներկայումս զբաղեցրած տարածքում չկան խորհրդակցությունների դահլիճ և պահեստ, ինչը լրացուցիչ դժվարություններ է առաջացնում և տարաբնույթ քննարկումների կազմակերպման և 1420 ուսումնական հաստատություն ընդգրկող «Հայաստանի կրթական ցանցի» պահպանման համար անհրաժեշտ գնված և շարքից դուրս եկած սարքավորումների պահպանման ժամանակ:


Ընթացիկ իրավիճակը և խնդիրները


ԿՏԱԿ-ը ստեղծվել է Հայաստանի Հանրապետության կառավարության 2004թ. մարտի 11-ի N 408-Ն որոշմամբ: Նույն որոշմամբ Երևանի Վրացյան 73 հասցեում գտնվող շենքի 1-ին հարկն ամրացվել է ԿՏԱԿ-ին՝ անհատույց օգտագործման իրավունքով: Տարածքը, որտեղ նախատեսված է եղել տասնհինգ աշխատասեղան, արդյունավետ կերպով և հաջողությամբ ծառայել է ԿՏԱԿ-ին ոչ միայն կայացման փուլում, այլև հետագա տարիներին, երբ ԿՏԱԿ-ի տարածքի մի փոքրիկ սենյակում արդեն տեղակայվել էին «Հայաստանի կրթական ցանցի» կենտրոնական հանգույցի բավականին թանկարժեք սերվերները, ավելացել էին կազմակերպության գործառույթները և եռապատկվել էր աշխատակիցների թիվը: 


Կարգավորման նպատակը


Նկատի ունենալով, որ ԿՏԱԿ-ի հետագա բնականոն գործունեության համար անհրաժեշտ է համապատասխան տարածք, ՀՀ կրթության և գիտության նախարարությունը նպատակահարմար է գտնում «Երևանի Ա.Իսահակյանի անվան N 16 ավագ դպրոց»  պետական ոչ առևտրային կազմակերպությանն ամրացված ք. Երևան Բուռնազյան 37 հասցեում գտնվող պետական սեփականություն հանդիսացող  հ.2 մասնաշենքի 1-ին, 2-րդ և 3-րդ հարկերը և սպասարկման համար  տրամադրվող հողատարածքը, ինչը չափագրվել է անհատ ձեռներեց Գևորգ Վարդանի Մանուկյանի կողմից/ՀՀ կառավարությանն առընթեր  անշարժ գույքի կադաստրի պետական կոմիտեի կողմից տրված 06.08.2012թ. հ. 0217 վկայական/ անհատույց օգտագործման իրավունքով ամրացնել ԿՏԱԿ-ին:

Ակնկալվող արդյունքը


Ակնկալվում է, որ համապատասխան տարածքի առկայության դեպքում ԿՏԱԿ–ը կիրականացնի հանրակրթական ուսումնական հասատությունների համակարգիչների տեխնիկական սպասարկման համար նախատեսված աշխատանքները, կունենա «Հայաստանի կրթական ցանցի» կենտրոնական հանգույցին հարիր սերվերային սենյակ, խորհրդակցությունների և ցուցադրությունների դահլիճ, գույքի պահեստ և վերանորոգման արհեստանոցներ:

ՏԵՂԵԿԱՆՔ
Հայաստանի Հանրապետության կառավարության «Անհատույց  օգտագործման իրավունքով  գույք  հանձնելու և Հայաստանի Հանրապետության կառավարության 2004 թվականի մարտի 11-ի N 408-Ն որոշման մեջ փոփոխություն  կատարելու  մասին»   որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին:

 
Հայաստանի Հանրապետության  կառավարության «Անհատույց  օգտագործման իրավունքով  գույք  հանձնելու և Հայաստանի Հանրապետության կառավարության 2004 թվականի մարտի 11-ի N 408-Ն որոշման մեջ փոփոխություն  կատարելու  մասին» որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն կամ  բացակայություն չկա:

ՏԵՂԵԿԱՆՔ
Հայաստանի Հանրապետության կառավարության «Անհատույց  օգտագործման իրավունքով  գույք  հանձնելու և Հայաստանի Հանրապետության կառավարության 2004 թվականի մարտի 11-ի N 408-Ն որոշման մեջ փոփոխություն  կատարելու  մասին» որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին
        Հայաստանի Հանրապետության  կառավարության «Անհատույց  օգտագործման իրավունքով  գույք  հանձնելու և Հայաստանի Հանրապետության կառավարության 2004 թվականի մարտի 11-ի N 408-Ն որոշման մեջ փոփոխություն  կատարելու  մասին»  որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:

Տ Ե Ղ Ե Կ Ա Ն Ք
Հայաստանի Հանրապետության կառավարության  «Անհատույց  օգտագործման իրավունքով  գույք  հանձնելու և Հայաստանի Հանրապետության կառավարության 2004 թվականի մարտի 11-ի N 408-Ն որոշման մեջ փոփոխություն  կատարելու  մասին»  որոշման նախագծի  վերաբերյալ  Հայաստանի Հանրապետության գերատեսչությունների  դիտողությունների և առաջարկությունների մասին
	N/N
	Գերատեսչությունների 

անվանումը
	     Առաջարկություններ և դիտողություններ  
	Նշումներ կատարման վերաբերյալ

	1
	ՀՀ արդարադատու

թյան նախարարու

թյուն
	Առաջարկություն և դիտողություն չունի
	

	2
	ՀՀ տարածքային կառավարման և արտակարգ իրավիճակների նախարարություն
	        Առաջարկություն և դիտողություն չունի 
	

	 3
	ՀՀ ֆինանսների նախարարություն
	Նախագծին կից ներկայացված ««Հայաստանի Հանրապետության կառավարության «Անհատույց օգտագործման իրավունքով գույք հանձնելու մասին» որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին» տեղեկանքում նշվում է, որ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է, սակայն  ՀՀ կառավարության 11.03.2004թ. N 408-Ն որոշման 6-րդ կետով  «Կրթական տեխնոլոգիաների  ազգային կենտրոն» պետական ոչ առևտրային կազմակերպությանը որպես անհատույց օգտագործման իրավունքով հանձնված տարածք նշված է Երևան քաղաքի Վրացյան 73 հասցեն:


	Ընդունվել է և կատարվել է համապատասխան փափախություն:

	4
	ՀՀ կառավարությանն առընթեր պետական գույքի  կառավարման վարչություն
	Առաջարկում է 

1.Որոշման նախագծի  2-րդ կետում նշված տարածքի և վերջինիս սպասարկման համար անհրաժեշտ հողամասի չափագրում և ստացված չափագրված արդյունքները գրել նախագծում:

 2. Վերանայել Որոշման նախագծի 2-րդ կետում նշված տարածքի հաշվեկշռային արժեքը, քանի որ Երևան քաղաքի Բուռնազյան 37 հասցեում գտնվող 4478 քառ.մետր ընդհանուր մակերեսով շենքի հաշվեկշռային արժեքը 18.04.2015թ.-ի դրությամբ կազմում է 5 822 435 դրամ:

3. Որոշման նախագծի 3-րդ կետից հանել <սույն որոշումն ուժի մեջ մտնելուց հետո երկամսյա ժամկետում> բառերը, 3-րդ կետի 1-ին ենթակետում <Երևան քաղաքի> բառերից առաջ լրացնել <սույն որոշումն ուժի մեջ մտնելուց հետո, երկամսյա ժամկետում,> բառերը, իսկ 3-րդ կետի 2-րդ ենթակետում <կնքել> բառից հետո լրացնել <սույն որոշման 2-րդ կետում նշված> բառերը: 
	1.Ընդունվել է և անհատ ձեռներեց Գևորգ Վարդանի Մանուկյանի կողմից կատարվել է չափագրում:

2.Ընդունվել է և հաշվարկվել է հատկացվող տարածքի հաշվեկշռային արժեքը:

3.Ընդունվել է  և կատարվել է համապատասխան փափախություն:

	5 
	ՀՀ կառավարությանն առընթեր անշարժ գույքի կադաստրի պետական կոմիտե
	Առաջարկություն և դիտողություն չունի
	


